Сауле Нұрқасымова, Алия Мукашева
(Казахстан,  Астана қаласы)

ФИЗИКА ПӘНІН ОҚЫТУДА  ЖАРЫС  САБАҚТАРЫНЫҢ 
АЛАТЫН ОРНЫ 

      Казақстан Республикасындағы білім беруді дамытудың 2011-2020 жылдарға арналған мемлекеттік бағдарламасында орта білім сапасына қойылатын негізгі міндеттердің бірі - қазіргі заманғы білім берудің үлгісін қалыптастыру мен оны әлемдік білім беру кеңістігіне кіргізуі қажет екендігін атап көрсетілген [1].
         Қазіргі кезде жас жеткіншектерге білім беруде және тәрбиелеуде олардың белсенділігі мен қызығушылығын арттырудың алатын орны ерекше. Заман талабына сай, әрбір оқытушы өз сабағын жаңаша ұйымдастырып, өзіндік тың ізденістерге талпынады. Осыған орай соңғы уақытта сабақты жарыс түрінде  Интеллектуалды ойындар, «Брейн ринг», «Не,қайда, қашан» немесе сабақтан тыс іс-шара ретінде «КТК – көңілділер, тапқырлар клубы», «Физикалық эстафета», «Физикалық спартакиада»  ұйымдастырудың тиімді екені байқалады. Сабақтың осындай түрлерін өткен тақырыптарды қорытындылауға, яғни бір тарауды, болмаса бөлімді қайталауға қолданған тиімді. Сабақтан тыс іс-шаралар мазмұны жағынан барлық бөлімдерді қамтиды. Сабақты жарыс түрінде өткізу оқушылардың белсенділігін арттырады, оларды ынталандырады, теориялық білімдерін нақты практикада қолдануға үйретеді, пәнге деген қызығушылығын арттырады. Ойын элементтері оқушылардың сабаққа қызығушылығын арттырып қана қоймай, оқушыларды тапқырлыққа баулып, олардың біліктілігін, байқағыштығын және ойлау қабілетін дамытады. Жарыс сабақтарын өткізер алдында сынып оқушылары екі топқа бөлінеді. Әр топ өзінің капитанын сайлайды, топ ұранын және таңбасын әзірлейді. Арнайы газет шығарылады [2]. Сыныптан тыс іс-шаралар, екі болмаса үш сынып оқушыларының арасында да өтуі мүмкін. Осындай жарыс түрінде өткізілген сыныптан іс-шараның біреуінің қысқаша мазмұнын келтірейік. 
Ойынның мақсаты: оқушылардың білімін және машықтығын тексеру, оқушыларды ойлай білуге, тапқырлыққа баулу. 
Ойының міндеті: 
1.Оқушылардың физика пәніне деген қызығушылығын арттыру.                                                                                                        2.Команда мүшелерін бір-бірінің ойын тыңдай білуге, жауаптардың ішінен дұрыс жауапты таңдай білуге үйрету.
Қажетті  құрал-жабдықтар: Физикалық шамалар жазылған карточкалар, аудио-видио, компьютер экраны, интерактивті тақта ойынның есебін көрсетуге арналған арнайы тақта.  
Әділ қазылар алқасы: оқытушылар                                                          
Ойынды жүргізуші және оның көмекшілері, команда жанашырлары.        Жоспар:                                                                                                1.Таныстыру - 10 ұпай.   
2.Бұл кім? – 10 ұпай
3.Физикалық мозаика – 10 ұпай   
4.Бәйге - әр дұрыс сұраққа 1 ұпайдан.  
5.Сөзжұмбақ – Әр дұрыс сөзге 1 ұпайдан. 
6.Ойының қорытындысын шығару.    
Жүргізуші: Бірінші конкурс «Таныстыру». Бұл конкурста әр команда капитаны команда атын, ұранын және эмблемасын түсіндіруі қажет.                - Бірінші команданың таныстыруы.    
- Екінші команданың таныстыруы. 
Жүргізуші: Команда капитандарына рахмет. Қазылар алқасы әділ бағасын берсін. Нәтижесі кестеге енгізіледі.    
Жүргізуші: Екінші конкурс «Бұл кім?» деп аталады. Командаларға белгілі бір физик ғалым туралы үй тапсырмасын дайындау керек болған. Әр команда өздері жасырған ғалым туралы сұрақ қояды.  
- Бірінші команданың сұрағы. Екінші команданың жауабы.
- Екінші команданың сұрағы. Бірінші команданың жауабы.
Қазылар алқасы әділ бағасын береді. Нәтижесі кестеге енгізіледі.  
Жүргізуші: Келесі конкурс «Физикалық мозаика» деп аталады. Қазір менің көмекшілерім әр командаға әрқайсысына бір әріптен жазылған карточкалар табыс етеді. Әрбір әріп белгілі бір физикалық шаманы көрсетеді [3].

       Бес минуттан кейін осы әріптерден үш заңның формуласын көрсетіп, тақтаға жазуы керек және әрбір заңның авторын атап, заңның мағынасын түсіндіруі тиіс. Қазылар алқасы әділ бағасын береді. Нәтижесі кестеге енгізіледі.           
Жүргізуші: конкурс «Бәйге» деп аталады. Үш минут уақыт ішінде әр командаға сұрақ беріледі. Командалар өздерінің жауаптарын береді. Әрбір дұрыс сұраққа командалар  бір ұпайдан алады. Егер команда мүшелері сұраққа жауап бере алмаса, онда олар «Ары қарай» деп айтулары тиіс. Жүргізуші сұраққа өзі жауап беріп, келесі сұрақты қояды. Сұрақтарға неғұрлым тезірек жауап берілсе, соғұрлым команда көп ұпай жинай алады.     Уақыт іске қосылып, бірінші командаға сұрақтар қойылады:          1.Физиканың өкіл әкесі кім? (Аристотель) 
2.Қандай физикалық шама Ваттпен өлшенеді? (Қуат)
3.Су молекуласында сутегінің неше молекуласы бар? (2)
4.Жер өз өсінен қанша уақытта толық бір айналым жасайды? (24 сағат) 
5.Электр зарядтарының  әсерлесуін анықтаған француз ғалымы? (Кулон)
6.Мына құрал қалай аталады және нені өлшейді? (Психрометр)
7.Бес минутта қанша секунд бар? (300 секунд) 
8.Біздің күнімізге дейін жеткен Әлемнің жеті кереметінің бірі не? (Пирамида) 9.Электрлік кедергінің бірлігі не? (Ом)
10.Үдеудің бірлігі не? (м/с2) 
11.Дененің массасы мен жылдамдығының көбейтіндісімен анықталатын қандай физикалық шама? (Импульс)
12.Газдың берілген массасымен тұрақты қысымда өтетін процесс қалай аталады? (Изобаралық)
13.Заттың сұйық күйден қатты күйге ауысу процесі қалай аталады? (Кристалдану)                                                                              
14.Амперметр тізбекке қалай жалғанады? (Тізбектей)
15.Театрға барушылар қандай оптикалық құралды қолданады? (Бинокль)     16.Абсолюттік температура қандай бірлікпен өлшенеді? (Кельвин)          17.Жердің ауа қабаты қалай аталады? (Атмосфера)                                 18.Толық бір тербеліске кеткен уақыт қалай аталады? (Период)            19.Бірінші космостық жылдамдықтың мәні қандай? (7,9 км/с)      20.Электронын жоғалтқан атом қалай аталады? (Оң ион)  
Екінші командаға қойылатын сұрақтар:    
1.Физикалық эксперименттің негізін салушы? (Галилей)                             2.Қандай физикалық шама паскальмен өлшенеді? (Қысым)                      3.Көмір қышқылында оттегінің неше молекуласы бар? (2)                  4.Астрономдардың қолданатын оптикалық құралы (Телескоп)                   5.Жер Күнді қанша уақытта толық бір айналып шығады? (1 жыл – 365 күн)    6.Жер бетіндегі еркін түсу үдеуінің шамасы қандай? (g=9,8 м/с2)          7.Заттың газ күйінен сұйық күйге ауысуы қалай аталады? (Конденсация)    8.Серпінділік күшінің деформацияға тәуелділігін тағайындаған ағылшын ғалым кім? (Гук) 
9.Мына физикалық құрал қалай аталады? (Электрометр)                         10.Бүкіл әлемдік тартылыс заңын кім тағайындаған? (Ньютон)
11.Бір сағатта неше секунд бар? (3600 сек)
12.Тоқ күшінің бірлігі қандай? (Ампер)
13.Элементар электр зарядының шамасы қандай? (e=1,6·10-19 Кл)
14.Энергияның өлшем бірлігі қандай? (Джоуль) 
15.Орын ауыстырудың уақытқа қатынасымен анықталатын физикалық шама қалай аталады? (Жылдамдық)
16.Вакуумдағы жарық жылдамдығының мәні? (с=3·108 м/с)
17.Қалыпты атмосфералық қысымның мәні? (760 мм.сын.бағ.=1,01*105 Па) 18.Дененің инерттілігін сипаттайтын шама қалай аталады? (Масса)     19.Найзағай табиғаты қандай? (Электрлік)
20.Бірлік уақыттағы тербеліс саны қалай аталады? (Жиілік)                              Әділ қазылар алқасы нәтижесін есептеп,кестеге енгізіледі.                Жүргізуші: екі командаға сөзжұмбақтың тапсырмасын береді. 
Жүргізуші: Сөзжұмбақтың сұрақтарына жауап беріп, ерекшеленген бөліктердегі негізгі сөздерді оқыңдар.
	А
1
	М
	П
	Е
	Р

	П
2
	С
	И
	Х
	Р
	О
	М
	Е
	Т
	Р

	Д
3
	Е
	Ф
	О
	Р
	М
	А
	Ц
	И
	Я

	Э
4
	Л
	Е
	К
	Т
	Р
	О
	Н

	Б
5
	А
	Р
	О
	М
	Е
	Т
	Р

	Э
6
	Й
	Н
	Ш
	Т
	Е
	Й
	Н


















Сөзжұмбақ 1
1.Тоқ күшінің бірлігі.
2.Салыстырмалы ылғалдылықты анықтайтын құрал.
3.Сыртқы әсердің нәтижесінде дененің пішінінің өзгеруін сипаттайтын физикалық шама.
4.Атом құрамына кіретін, теріс таңбалы бөлшек.
5.Қысымды өлшейтін құрал.
6.Арнайы салыстырмалық теориясын жасаған ғалым.
      Қазылар алқасы «Сөзжұмбақ» қорытындысын шығарып нәтижесі кестеге енгізіледі. Осыдан кейін жарыс сабақтың қорытындысы шығарылады.
     Жүргізуші: Қай команда жеңгенін хабарлайды. Оқытушы жеңген командаға арнайы диплом тапсырады. Сыйлық ретінде кітаптар беріледі. Өтілген іс-шараны есте қалдыру мақсатында суретке түседі.                                                                                     
    Қорыта келгенде, жарыс сабақтары оқушыларды білім алуға қызықтырудың бір жолы екенін көрсетті. Сабаққа дайындық барысында оқушылардың белсенділігін арттыруда, олардың өз бетімен жұмыс істеу қабілеттерін дамытуда, ұйымшылдықтарын қалыптастыруда осындай жарыс сабақтарының маңызды екені байқалады.

